
Nando Patat”™

aspo di vé feveldt vonde a dilunc

dal soreli e dai siei moviments ator
pal cil e di cemiit che chescj e son in ra-
puart ai alineaments archeoastronomics,
al & rivat il moment di discuti di chei al-
tris astris. Il discors nol pues che sco-
menga de lune, il cuarp celest plui sflan-
dords daspo dal soreli.

La lune e je il sol satelit naturdl de
Tiere, e si modf suntune orbite elitiche a
une distance medie di uns 380 mil chi-
lometris. I1 so periodi di rotazion, ven a
stdi il timp che al covente par che la lu-
ne e fasi un zir intir ator dal so as, al &
compagn dal periodi di rivoluzion, cussi
che la lune nus mostre simpri la stesse
muse'. Un altri fat un grum impuartant
al & che, secont de s6 posizion rispiet ae
Tiere e al soreli, la lune e mostre un efiet
che a voli crot no si rive a viodi in nissun
altri cuarp dal sisteme soldr, ven a stai
chel da lis fasis.

Par capi cemit che a funzionin lis fa-
sis de lune, bisugne tigni presint che
cheste e cor suntune orbite elitiche ator
de Tiere, ma e je inluminade dal soreli.
In plui, ancje la lune e a une forme scua-
sit sferiche e duncje la lGs dal soreli e
pues inlumindle dome a mieg, cussi che

mieze lune e je inte gnot e mieze tal di.
Secont dal angul che si forme jenfri la
direzion Tiere-lune e ché Tiere-soreli,
stant su la Tiere si viodara dome une fra-
zion dal emisferi inluminat che e cambie
cul timp.

Al ¢ clar che cuant che la lune e je in-
te direzion plui vicine a che aparinte dal
soreli, chest le inlumine dome par daiir e
duncje, stant su la Tiere, la lune no le
viodin propit. In cheste condizion, che
in lengag tecnic si clame congiunzion cul
soreli, o vin la lune gnove. Benza cualchi
di dopo, se il timp al & bon e il cil von-
de clar, si pues riva a viodi il prin falcet
de lune cressinte sore sere, basse sul ori-
zont, a soreli amont, juste prin che il so-
reli al vadi a pognisi. Man man che lis
zornadis a passin, la sesule e devente
simpri plui gruesse, fintremai che, siet
dis daspo de lune gnove, si rive al prin
cuart. Chest moment al ven ancje clamat
cuadradure, par vie che lis direzions Tie-
re-lune e Tiere-soreli a son a scuare. La
distance angolar tra il soreli e la lune e
continue a cressi, fin che si rive ae oposi-
zion, cutuardis dis dopo de lune gnove,
condizion mibr cognossude come colm di
lune. In cheste zornade, la lune, che e je

" Organizazion Europeane pe Ricercje Astronomiche tal Emisferi Austrdl - ESO Garching b. Miinchen, G jer-

! Par sei plui precis, par vie di altris efiets (come la nutazion) che culi no stin a discuti, o rivin a

viodi plui di mieze de superficie lunar.



lade intardant la s6 jevade di scuasit une
ore in di, e jeve plui o mancul cuant che
il soreli al va a mont.

Purtrop, par viodi chest fenomen
vonde sugjestif, bisugne sei intun puest
dula che 'orizont al sedi libar, tant a so-
reli jevat che a soreli amont. Il jeva de
lune al & simpri un spetacul, par vie che
cuant che e je basse sul orizont, e somee
plui grande?’. Ma tal cds de lune plene,
chest al devente ancjemo plui impressio-
nant, soredut se si rivilu a viodi insiemit
dal pognisi dal soreli. Al e clar che, tal di
dal colm, la lune si le vidt dute la gnot e
e vaa mont pdc su poc ju cuant che il so-
reli al jeve.

Passat il colm di lune, si jentre tal
vecjo di lune. Siet dis daspo de lune ple-
ne si rive al ultin cuart, par tornd e lune
gnove siet dis plui tart e torna a scomen-
¢a il cicli, che al ven clamat Junazion. In-
tai ultins dis dal vecjo di lune, si viot do-
me une sesule simpri pui sutile a soreli
jevat, juste prin che al nassi il soreli.

Il timp che al passe jenfri une lune
gnove e ché che e ven subite dopo si cla-
me més sinodic®, che al dure in medie
29,53 dfs.

A chest pont, plui di cualchidun si
sara rind{it cont che i concets di més e di
setemane e son, ancjemo une volte, di

divignince astronomiche. Di fat, il més
al coincit in pratiche cu la lunazion e la
setemane e je il timp che al passe jenfri
lis cuatri fasis principils de lune *. Il pro-
blem, che al a tormentat un grum di stu-
dios dal passit, al e che il numar di lu-
nazions intun an nol & un numar intir,
cussi che un calendari che al a par fonde
il més sinodic al va fir di sincronie cu lis
stagjons astronomichis vonde di corse.
Par esempli, il calendari musulman, che
al dopre la lune come riferiment, al & dal
dut flr di fase cun chel cristian, che al
invezit un calendari solar. Cussi, tant che
il Nadal cristian al cole simpri dongje
dal solstizi di invier, il Ramadan musul-
man al pues cold in cualsisei stagjon dal
an”’.

Il cicli de lune al & cussi evident che i
studids a pensin che al sedi stit rico-
gnoss{it intes comunitits umanis benza
tal Paleolitic, come che a fasin pensi
cierts reperts archeologjics. E po, cul so
sflandor, la lune e veve di judi i cjaga-
dors di gnot e duncje, peade a la sorevi-
vence, nol ¢ dificil crodi che e ves di sei
venerade tant che une divinitdt. Par ri-
onte, la durade dal més sinodic e je ce-
tant simil ae durade dal cicli mestrudl
feminil®, stabilint cussi un fuart leam tra
la lune e la fertilitat. Par fini, intes civil-

? Chest al & dome un efiet aparint e al sucét par vie che cuant che la lune e je basse, il voli al a dai
ponts di riferiment (monts, culinis, arbui o cjasis), che a dan un tiermin di parangon e che le fasin

somed plui grande.

311 tiermin al ven dal gréc synodos, ven a stii riunion. In chest cis si fevele di riunion, de coniun-

zion de lune cul soreli, cuant che si a la lune gnove.

“ In merit a cheste cuestion, al & interessant di nota che, par furlan, il calendari si lu clame Junari,
cuntun riferiment esplicit a la s6 divignince origjinal.

> A mieze strade tra il calendari solar-cristian (o plui in gjeneril ocidental) e chel lunir-musul-
man, al & chel dai Ebreus, che al & luni-solar. Par fale curte, i calendaris luni-solrs a an la 16r fonde
inte lunazion, ma a tegnin cont ancje da lis stagjons, zontant une volte ogni tant chel che al ven

clamat més intercaldr, par meti a puest lis robis.

¢ La peraule mestruazion e a la stesse lidris de peraule 7és. Dutis dbs a vegnin dal latin mensis, che
a s0 volte al & ledt ae peraule greghe mene, ven a stdi lune. Ma ancje al latin mensura, o ben misure.



tits maritimis, al & un grum probabil
che si fossin rind{its cont che lis fasis lu-
ndrs a jerin in rapuart cu lis mareis.

In sumis, al e dificil di crodi che 'om
pre/proto-storic nol fos stat stridt de lu-
ne, da lis sos fasis e dai siei moviments
ator pai cjamps dal cil.

Prime di 14 indenant, mi tocje feveld
propit dal mot aparint de lune, che al &
un grum comples tai siei particolars. Ma
culi si contentarin di discori dome di ce
che nus covente par introdusi i concets
archeoastronomics.

11 plan che al conten la orbite de lune
ator de Tiere al & inclindt di 5.15 gréts
rispiet al plan de orbite de Tiere ator dal
soreli. La intersezion jenfri chescj doi
plans e definis une linie drete che si cla-
me /inie dai grops, parcé che e passe pai
doi ponts dula che la orbite de lune e
tocje il plan de orbite de Tiere, clamats
apont grops, o ancje ponts nodai. La incli-
nazion de orbite de lune e 2 un prin efiet
vonde impuartant. Di fat, se i doi plans
no fossin inclindts un rispiet a di chel al-
tri, a ogni lune gnove o varessin un eclis
di soreli (la lune si met propite di precis
jenfri la Tiere e il soreli, e i tré cuarps a
son ducj su la stesse linie) e a ogni lune
plene un eclis di lune (i tré cuarps a son
di gnif ducj su la stesse linie, ma cheste
volte e je la Tiere che e va a metisi jenfri
la lune e il soreli). Invezit, stant che lis
dos orbitis a son inclinadis, chestis con-
dizions si an un grum plui da rar, ven a
stai cuant che la Tiere e la lune si cjatin
su la linie dai grops.

Ma no je finide chi, parce che la dire-
zion de linie dai grops no je fisse intal
spazi, ma si mof ator de Tiere in tal sens
dal orloi in 18.6 agns. Chest fenomen,
che al ven clamit retrogradazion dai grops,

al a doi efiets: il prin sui eclis e il secont
su la amplitudin ortive de lune’.

Un dai fenomens naturdi plui mara-
ve0s che a sedin al & chel dal eclis totél di
soreli, che si prodis par vie di une com-
binazion vonde curiose. Di fat, nome par
cas, lis dimensions aparintis de lune e
dal soreli, cuant che si ju cjale stant su la
Tiere, a son plui 0 mancul compagnis. E
duncje, cuant che i doi cuarps celescj a
vegnin a cjatdsi su la linie dai grops, la
lune e cuvierg cuasi dal dut il soreli.

Se in di di vué un eclis total al & un
spetacul vonde impressionant, o podin
dome imagjinasi ce sensazions che al ve-
ve di produsi sul om antic, che nol po-
deve savé ce che al stave sucedint. Viodi
a spari il soreli, sorzint de lGs, dal cjalte,
in fin dai conts, de vite stesse, al veve di
sei propite alc di straordenari.

I eclis di lune, invezit, no son cussi
rars, par vie che il mecanisim al & un poc
diferent, jessint che in chel cés la lune e
ven a cjatasi dentri dal coni di ombrene
produstit de Tiere, che al & vonde larc.
Par chest, nol & cussi strani viodi un eclis
di lune totdl. In ogni cas, ancje chel al
veve di sei viod{it come un fenomen so-
renatural, che al podeve puartd un mesag
des divinitdts. E duncje al deventave ce-
tant impuartant sei bogns di proviodi i
eclis, ancje parce che si pues imagjina ce
impression che al veve di fA su la popo-
lazion il fat che une caste sacerdotal al
servizi dai sorestants e fos in stit di stro-
liga aveniments di cheste sorte.

Par vie de retrogradazion de linie dai
grops, 1 eclis si ripetin cuntun cicli di 18
agns, 11 dis e un tierg, intun cicli che al
ven clamit saros, e che al jere cognossiit
benza dai Caldeos. Graciis ai risultits
otignfits de archeoastronomie, al somee

7 La amplitudin ortive e je chel arc di orizont dula che la lune o il soreli a jevin (0 a van amont).



Tiere in poc mancul di trente

dis, il so moviment intal cil al
¢ un grum plui svelc. Se si le
cjale cun atenzion par cetantis
oris vie pe gnot, si pues viodi-
le a movisi rispiet a lis stelis, a
une velocitdit medie di mieg
grat par ore, che al & poc st poc
ju ecuivalent al so diametri an-
golar aparint. Par efiet di chest
mot cussi svelt, lis posizions di
jevade e amont si movin un
grum a la svelte, e di une di a
di ché altre si lis vidt a cambia
un grum, a diference di ce che

Agmruglh

al sucét pal soreli. Cussi, par
esempli, se un al ves la pazien-

Figure 1 - Ponts di jevade (segndts cu lis frecis) e percors
aparint de lune. La posizion plui a novd (a campe intal dis-
sen) e je ché dal colm di lune dai 23 di Dicembar dal 2000.
[ numars a segnin i dis daspo dal colm. La rie blu orizontdl
¢ marcje 'orizont astronomic, stant che lis dos curvis rossis a
segnin il percors aparint dal soreli ai doi solstizis

che diviersis civiltats antighis a fossin in
grat di proviodi i eclis.

Ma passin cumo al secont aspiet, for-
sit mancul impressionant ma ancjetant
impuartant. Intai doi articui precedents,
massime tal secont, o vin viod{it cemfit
che il soreli al va st e ju tal cil e cemiit
che i ponts di jevade e amont si movin
sul orizont vie pal an. Chest mot al e von-
de lent, ma soredut al & ogni an compagn
e duncje, se un al cjale cuntun pocje di
atenzion, nol & tant dificil di scuvierzi
che si trate di alc di regolar e ricorint.

Ben diferentis a son lis robis tal cds de
lune. Di fat, stant che e zire ator ator de

ce di marcja ogni di il pont di
jevade de lune®, si inacuarzarés
che chest si sposte de s6 massi-
me digression nord a ché sud
tal zir di dbs setemanis, ven a
stai in mieze lunazion. Un
esempli al € mostrat inte Figu-
re 1, dula che a vegnin ripuar-
tats i ponts di jevade e il percors aparint
de lune par dés setemanis, scomengant
dal colm di lune dai 23 di Dicembar dal
2006. Come che si pues viodi, e ecezion
fate pai dis subite dopo dal colm e sub-
ite prin de lune gnove, il pont di jevade
si sposte di vot-nlf grits ogni di. Dal
moment che il diametri aparint de lune
al & plui o mancul mie¢ grit, chest spo-
stament al & grandon e si pues viodilu
cence bisugne di nissun sisteme di miris,
dome cjapant cualchi pont di riferiment
sul orizont natural.

Un altri fat impuartant al rivuarde la
amplitudin ortive de lune. Tal cis ilu-

¢ Bisugne tigni presint che la lune, a diference dal soreli, e jeve (e e va amont) a cualsisei ore, seial

vie pal di seial vie pe gnot.

strat inte Figure 1, cheste e
je par clar plui grande di
ché dal soreli (vidt lis dos
curvis rossis, che a marcjin
lis posizions aparintis dal
soreli intai doi solstizis).
Par sei plui precis, ae lati-
tudin dal Fritl la amplitu-
din ortive dal soreli e je
poc st poc ju di 70 grics”®.
Invezit, tal cas de Figure 1,
ché de lune e je circumcir-
che di 86 grats. Natural
che, a diference dal soreli,
la lune e mostre il fenomen

Figure 2 - I/ moment de jevade de lune plene ai 24 di Dicembar
dal 2007 (simulazion fate cul programe Stellarium) ae latitudin

dal Fri#l centrdl

des fasis e duncje ogni di e
a, par mit di di, une muse
divierse. Cussi, a ogni lu-
nazion la lune e rive ae
massime digression nord
cuntune fase diferente. Dut
cas, par rindi il discors plui
semplic, culi si contentarin
di cjapd in considerazion
dome il cis dal colm di lu-
ne, che al e ancje chel che
al colpis di plui la atenzion
di un osservator.

Lis Figuris 2 e 3 a mo-
strin la jevade de lune ple-
ne in doi cis estrems, chel
dai 24 di Dicembar dal
2007 e chel dai 18 di Jugn dal 2008, che
o0 ai sielzlits a pueste par vie che in che-
stis dos datis la lune plene e tocje lis sos
massimis digressions nord e sud . Il le-
tor nol sara smaraveat di viodi che la lu-
ne plene e tocje la massime digression
nord dongje dal solstizi di unvier e la

Figure 3 - Jevade de lune plene ai 18 di _Jugn dal 2008 (Stel-
larium)

minime digression sud sis més plui tart,
ven a stdi intor dal solstizi de istat.

Se nol fos il fenomen de retrograda-
zion dai grops, in tunt ciert sens la lune
si compuartares come il soreli, e i ponts
di jevade e tramont si spostaressin sul
orizont jenfri doi estrems, che a restares-

° Chest intal cas dal orizont astronomic. Dafir de conformazion dal orizont naturil, chest valor al

pues cambia.

1 Lis imagjinis a son simulazions fatis cul calcolador midiant dal programe Ste/larium, che si pues

scjarid di Internet sore nuie.



ponts di stazion mindrs . Letiet

_ pratic al & che la amplitudin
- ortive de lune e cambie in cicli

cul timp, jenfri un val6ér mas-
i sim e un minim. Ae latitudin
i dal Fritl, 'amplitudin massi-
me e je di uns 86 grits e ché
minime plui o mancul di 51
grits. Duncje, la amplitudin
1 ortive de lune e cambie vonde
7 a fuart, passant di un valdr
. plui grant di ché dal soreli a
un valor plui pigul.

Lultin pont di stazion maidr
al & stat tocjat intal an 20006,

bl 14X

invezit il prossim pont di sta-
zion mindr al rivara intal 2017.

Figure 4 - Ponts di jevade e percors aparint de lune plene tal
ultin pont di stazion maior (20006). Lis dbs curvis rossis a
segnin il percors aparint dal soveli ai doi solstizis. La am-
plitudin ortive de lune ¢ je plui grande di ché dal soreli

sin fis intal timp " e, in gjeneral, a sares-
sin diferents di chei definits dal movi-
ment dal soreli.

Ma il moviment dai grops al rint lis
robis plui ingredeadis e chescj doi ponts
si spostin sul orizont di une cuantitit
vonde preseabil, tra un valdr massim e
un minim, in poc plui di 9 agns (ven a
stdi mie¢ dal timp che i covente ae linie
dai grops par fa un zir intir). Cuant che
la escursion dai ponts di jevade (e di
amont) e je massime, si fevele di ponts di
stazion matdrs, cuant che invezit la escur-
sion e tocje il valor minim, si fevele di

Doi esemplis pe lune plene a
son mostrats in Figure 4 e 5.

Come che si pues viodi in
chestis dos figuris, la variazion
de amplitudin ortive no je il
sol efiet. Di fat, ce che al cam-
bie e je ancje la massime altece sul ori-
zont tocjade de lune vie pal so troi tal
cil, che e rive al so val6r plui alt ai ponts
di stazion maibrs e a chel plui picul a
chei mindrs. Par esempli, la lune plene
juste prin dal Nadal dal 2006 e je rivade
a passe 70 grats sul orizont (viot ancje la
Figure 1). Di li indenant, cheste altece
massime e cale biel planc, e e tocjara il
minim, ator dai 60 grats, intal 2017.

Rivit a chest pont, chel che al lei si
sara benza domandét parce che o ai fat
dut chest discors che, o scuen ameti, al &
vonde imberdeit.

" In veretdt, chescj ponts si spostaressin un grum ben planc, par vie de variazion de inclinazion
de eclitiche, come che o vin viodfit intal c4s dal soreli. Viot il secont di chescj articui (Sot [z Nape 3-

2007, pp. 65-76).

12 Di spes chescj moments a vegnin ancje clamats /unistizis (maidr e mindr), par vie che il fenomen
al riclame chel dai doi solstizis. Dut cis, il non nol & dal dut coret par vie che, a diference dal cs dal
soreli, pe lune nol & nuie che al resti propite fer. Ma il tiermin al & deventat di (s vonde comun.

Il fat al & che al someares,
secont cetancj studids, che
benza tes etis plui antighis i
oms a vessin seguit cun aten-
zion il moviment de lune e a
vessin scuvierziit chest movi-
ment periodic.

Al & clar che, par vie che il
periodi al & di 18,6 agns, chest
al viil d1 che bisugnave segni e
tigni cont dal moviment de
lune par diviers di chescj ci-
clis, e duncje par timps che a
scomencavin a sei paragonabii
cu la lungjece de vite di un
om, massime in etis dula che
la vite no jere cussi lungje co-
me cumo. No savin cemit che
a sedin ladis lis robis, ma dal
siglir rindisi cont dal 14 e vign?
dai ponts di jevade e amont de
lune, nol a di sei stit tant fa-
cil . Dut cas, in cualchi mfit,
almancul in ciertis civiltits, si
jerin inacuarziits di chest feno-
men. Jenfri i tancj che avegnin
ripuartits inte leterature ar-
cheoastronomiche, o nomeni
culi un sél cés, che al & forsit il
plui sugjestif, ven a stdi che
dal circul di pieris di Calla-
nish, ta lis isulis Ebridis. In
chest sit megalitic, che al &
stit metlt in pits uns 4000
agns indalir ", une volte ogni
18,6 agns, cuant che e tocje la
s6 massime digression sud, la
lune e va a mont lunc la dire-
zion marcjade di dos riis di

Figure 5 - Ponts di jevade e percors aparint de lune plene tal
prossim pont di stazion mindr (2017 ). Lis dos curvis rossis a
segnin il percors aparint dal soreli ai doi solstizis. La am-
plitudin ortive de lune ¢ je plui pigule di ché dal soreli

Figure 6 - La regjon dal cil dula che si mof la lune ae lati-
tudin dal Friiil. Lis dis fassis rossis a segnin lis porzions du-
la che la lune ¢ jes de fasse dal mot aparint dal sorveli, segna-
de in vert

O soi siglir che tancj jenfri chei che a lein chest articul a savevin benza dut sul moviment aparint
dal soreli, almancul parcé che si lu viét une vore ben vie pal an. Ma o soi ancjetant siglir che cuasi
nissun al veve fat cs a ce che e fas la lune, e chest par vie che 18 agns a son luncs, ancje in di di vué.

' Plui 0 mancul cuant che in FriQl si fasevin st i cjastelirs.



pieris, che a componin une sorte di troi
che al ven clamat avenue.

Par df la veretit, a son cierts studios
che no son dal dut convints che chesc;j
alineaments a sedin stdts fats a pueste. Di
fat, a sostegnin chescj ricercjadors, biel
che tal cés dal soreli il marcja i solstizis e
i ecuinozis al veve un significat ben clar,
pe lune lis robis a stan in maniere dife-
rente, stant che la lune no guvierne lis
stagjons, e duncje il semeni e il cjapd su
intai cjamps. Par rionte, come che o ai
benza dite, rindisi cont di un cicli che al
dure cuasi 20 agns al & vonde dificil.

Par cuintri, bisugne ancje di che e sa-
ra ancje vere che il moviment aparint de
lune al e cetant plui ingredeat di chel dal
soreli, ma al ¢ dificil pensa che il mot di
un astri cussi sflandor6s nol vedi tirade
la atenzion dal om e che chest no si sedi
fermat a cjalalu, a studidlu e parcé no,
ancje a discuvierzi la s6 periodicitit. In
plui, o vin di tign? cont ancje dal aspiet
simbolic che cierts alineaments a puedin
vé, e no dome di chel pratic.

Dut cis, la leterature archeoastrono-
miche e je plene di lavors che a ripuartin
alineaments cui ponts di stazion maiors
e mindrs, che a definissin 8 direzions, 4
pal jeva e altris 4 pal 1d amont, come che
al ven mostrat inte Figure 7.

E chest nus puarte ae fin ai sits di
chenti. Intal studi di Aveni e Romano,
che o ai nomenit tai articui prin di
chest, a vegnin presentdts i cds dai cja-
stelirs di Gjalarian di Listize e di Gar-
discje di Sedean. Par ducj 1 doi 1 sits,
chescj ricercjaddrs a proponin alinea-
ments lundrs. Par esempli, i doi lits plui
luncs dal cjastelir di Gjalarian a son von-
de ben orientats dilunc des direzions di

jevade al pont di stazion maidr e mindr
sud . Invezit, chei altris doi lats, chei
plui curts, no mostrin un alineament
astronomic significatif.

Ancjemo plui marcjat al someares il
cas di Gardiscje, dula che ducj i cuatri
lats a podaressin sei stats metits ju di-
lunc des cuatri direzions segnadis dai
ponts di stazion maibrs e mindrs. Come
che o ai anticipat intal articul prin di
chest, o stoi puartant indenant un lavor
plui aprofondit su chescj e altris sits pro-
to-storics dal Fritl, par cirf di capi se 1
alineaments lunérs a son par vér presints
ancje te nestre tiere. Il letdr al pues di si-
glr imagjind che studia sits cussi antics
nol ¢ un lavér di nuie. Di fat, chestis
struturis di tiere a son stadis savoltadis
ben e no mal vie pai secui, seont des ne-
cessitdts agriculis, militdrs o civils. Par
esempli, a Gjalarian, dongje dal lat
nord-ovest, si pues viodi benon un plan
rial¢at rispiet al plan dentri dal cjastelir.
In chest rialg, che cjale cds al ven clamat
cjamp roman ore presint, i sgjifs archeo-
logjics de Universitat di Udin a an puar-
tat ae 1Gs creps pestdts di ete romane. Po,
I'6r dal cjastelir al & stit sacagnit in plui
ponts, rindint lis operazions di riléf von-
de complicadis. Par chest, bisugne std
une vore atents intal individud alinea-
ments astronomics. Un prin studi sul sit
di Gjalarian al vares di sei pront vie pal
2008, ma culi no vuei pandi nuie, par ti-
gni vive la curiositdt dal letor.

Cun chest si finis cheste part, vonde
intrigade, a rivuart de lune, dai siei mo-
viments aparints e dai alineaments astro-
nomics che a vegnin flir. Come che o ve-
vi imprometiit, o fevelarai cumo di une
ultime sorte di alineaments, ven a stii

O pir, che al e chel istes, dilunc des direzions di amont al pont di stazion maibr e mindr nord.

Vioe la Figure 7.



chei cu lis stelis plui sflandoro-
sis'%, che a rivuardin une scjale
di timps tant plui lungje di
chés che o vin viodudis pal so-
reli e pe lune. Di fat, i alinea-
ments cu lis stelis a risintin di
un moviment cetant lent, che si
complete intun 26 mil agns,

ven a stdi chel de precession dai 0
ecuinozis. Di fat, par vie de azion
combinade de fuarce di gravitit
produsude dal soreli e de lune
su la Tiere, il so as di rotazion
nol e fis intal spazi, ma al zire,
disegnant doi conis. Lefiet plui
vistds al & chel dal cambiament
de posizion dai pdi nord e sud

-

su la volte celeste.

Se o imagjinin I'as di rota-
zion tant che une linie drete
che e passe fir pai pdi nord e
sud gjeografics e o slungjin cheste linie
fintremai al infinft, lis intersezions di
cheste linie cu la volte celeste a definis-
sin chei che si clamin pdi nord e sud celesc;.
In te nestre ete e intal nestri emisferi,
chel boredl, il pdl nord celest al cole
dongje di une stele vonde sflandorose,
che o clamin apont szele polir. Se o vin la
pazience di std di far tal sclir vonde a di-
lunc intune gnot stelade, o viodarin che
al somee che dutis lis stelis a zirin intor
de stele polar, che e par ferme e che no va
mai amont. Chés altris stelis vonde
dongje de polar, che si clamin circum-po-
ldrs, vie pe gnot a zirin ator de stele po-

Figure 7 - Direzions definidis dai ponts di stazion maiors
(PSM) e mindrs (psm) delune pe latitudin dal Friiil centril

lar e, fintremai a une cierte distance, no
van mai amont nancje 16r.

Dut cés, par vie de precession dai
ecuinozis, chest nol ¢ destinat a durd par
in eterni. Un tic a la volte, il pont di in-
tersezion jenfri I'as di rotazion de Tiere e
la volte celeste si mof, disegnant un cer-
cli' intal cil. Di tant in tant, nome par
combinazion, al passara dongje di une
stele vonde sflandorose, che in ché ete e
deventara la gnove stele polir. Ma al
pues ancje sei che dongje dal pdl no je
nissune stele vonde sflandorose, come
che al sucedeve, par esempli, intal 2000
prin di Crist. Un esempli di cemfit che si

' In veretdt e sarés ancjemd une classe di alineaments, chei cui planets. Ma chest al vierzarés un
cjapitul masse lunc e o ai decidiit di lassilu di bande, ancje parce che in Frifil, almancul pal moment,
no vin notiziis in chest sens. Un altri fenomen che culi no discutarai al & chel de jevade eliache, ven a
stdi dal moment cuant che ciertis stelis sflandorosis, daspo di sei stadis platadis par més tal clar6r dal

di, si tornin a viodi juste prin che al nassi il soreli.

17 In veretdt, no si trate propit di un cercli perfet, par vie de variazion de inclinazion de eclitiche,
de nutazion e di altris efiets mindérs. Cussi, il moviment al disegne une sorte di spirdl che si fis st

vonde strente.



Figure 8 - Posizion dal pol nord celest intal an 2000 daspo di
Crist, un grum dongje de stele plui sflandorose da la Orse Mi-
nor (Stellarium)

Figure 9 - Posizion dal pol novd celest intal an 2000 prin di
Crist (Stellarium)

ment cence il jutori di un
strument. E pir, al par che
ancje chest fenomen al fos
stat scuvierz(t in etis vonde
antighis '®.

Ma culi nus interesse un
altri fat, ledt ae precession,
ven a stdi chel de variazion
inte direzion dal jevé e dal 14
amont di une cierte stele. Di
fat, la grande diference tra il
soreli e la lune di une bande,
e lis stelis di ché altre, e je
che i ponts di jevade e amont
des stelis no si movin sul ori-
zont vie pal an. Ce che al su-
cét, invezit, al & che une cier-
te stele si le viot dome par
une part dal an'’, ma e nas e
e va a mont simpri intai stes
doi ponts, cussi che nol & nis-
sun efiet stagjonal.

Dut cis, chest al e vér par
un timp vonde curt, disin fin
a cualchi centenar di agns.
Ma se al passe plui timp, par
vie de precession, la volte ce-
leste si mof rispiet ae Tiere e
i ponts di jevade e tramont si
movin ancje 16r, cuntun cicli
di 26 mil agns. Ma chest, ce
vuelial d1?

Se, par fa un esempli, une

mof il pol nord celest al & mostrat intes  struture e ven alineade intune cierte ete
Figuris 8 e 9. dilunc de direzion di jevade di Aldeba-

Al & clar che bisugne spieti centenirs  ran, la stele plui sflandorose de costela-
di agns par rindisi cont di chest movi- zion dal Taur, cul passa dai secui I'ali-

'8 In vie uficidl la discuvierte e ven atribuide al gréc Iparc di Nicee, che intal secont secul prin di
Crist, graciis a cetantis misuris, al veve concludiit che lis posizions des stelis no jerin fissis rispiet ae
Tiere. Ma a son buinis resons par crodi che il fenomen al fos stdt scuvierz{(it in etis tant plui antighis.
Vibt par esempli dut il discors che GIORGIO DE SANTILLANA e HERTA VON DECHEND a fasin intal 16r
Mulin di Amlet (Il Mulino di Amleto: saggio sul mito e sulla struttura del tempo, Milano, Adelphi, 2003).

¥ Di fat, lis stelis a son ancje di di, dome che no lis viodin par vie che il soreli, cul so sflandor, al

cuvier¢ st dut.

neament al sara simpri
plui falat, fintremai che
la deviazion si impar
ancje cence nissun im-
prest. Lis Figuris 10 e
11 a mostrin cemfit che
si e spostat il pont di je-
vade di cheste stele dal
2000 prin di Crist fin
cumo.

Come che si pues vio-
di, il spostament al ¢
plui o mancul di 20
grits, ven a stdi circum-
cirche 40 voltis il dia-
metri aparint de lune
plene, che al ¢ un gru-
mon *. Cussi, cuant che
si studiin ju alineaments
cu lis stelis, bisugne vé almancul une
idee de datazion dal sit che si e dalir a
analiza, par viodi se in ché ete la direzion
e coincit cul jeva o il 1 amont di cualchi
stele sflandorose. Jenfri chestis a van no-
menadis par esempli Sirius, Arcturus,
Aldebaran e ancje il groput des Pleiadis,
ben cognossudis intal mont agricul di
divignince latine. Cetant famosis a jerin
ancje lis stelis de cinturie di Orion,
grande costelazion invernal.

Ju alineaments cu lis stelis a puedin
sei doprats ancje par ledros. Di fat, se un
al e siglir di savé cun ce stele che l'ali-
neament al jere stdt fat, misurant la de-

Figure 10 - La stele Aldebaran (in bas al centri), te costelazion dal
Taur, e jeve sul orizont a soreli jevit, tal an 2000 prin di Crist
(Stellarium). 1] pont di jevade si cjate uns 5 grats a nord dal est
gjeografic. 1l groput di stelis in alt a ¢ampe a son lis Pleiadis

viazion jenfri lis dos direzions, al pues
cir? di datd il sit che al sta studiant. Pur-
trop, chest al val dome in linie di princi-
pi, par vie che a son tancj i problemis
che a rindin la aplicazion di chest meto-
di pluitost intrigade e i risultats incierts,
ancje parce che plui cuarps celescj si cja-
pin in considerazion e plui e aumente la
probabilitit che ju alineaments a sedin
dal dut casuai.

Cumo che o vin discoriit dai alinea-
ments steldrs, o podin tornd ai nestris
cjastelirs e, in particolar, a chel di Gjala-
rian. ANTHONY AVENI e GIULIANO Ro-
MANO ? a an sugjerit che la diagonil mi-

» Leade al spostament dai ponts di jevade e amont e je ancje la variazion de altece massime di une
cierte stele sul orizont. E chest al a come efiet che, daspo di uns mil agns, ciertis stelis e parts di coste-
lazions che si viodin intune ete no si viodin plui, par vie che a stan simpri sot dal orizont. Par esem-
pli, inte nestre ete no si vidt la Cros dal Sud, stant ae nestre latitudin. Invezit, intal 2500 prin di Crist
si podeve viodile, basse sul orizont sud. Al pues sei che 'om antic si fos rind{it cont che ciertis stelis
a vignivin “glotudis” dal orizont, ancje se chest al voleve di tramandi par miars di agns lis osser-
vazions. Robe che no veve di sei par nuie semplice prin che e fos introdusude la scriture.

2 Archaeoastronomical Research in Veneto-Friuli, Italy — in Archaeoastronomy, n. 10, S23, Journal for

the History of Astronomy, XVII (1986).

Figure 11 - Jevade di Aldebaran (in bas a campe) tal an 2000 da-
spo di Crist (Stellarium). 1l pont di jevade si cjate a poc si poc ;i 24
grats a novd dal est gjeografic.

n6r* e ponte inte direzion dal jeva di

Aldebaran. Dut cis, i doi autdrs no nus
disin in ce date che al vares di sei stdt fat
chest alineament. I calcui a mostrin che
lis d6s direzions a son compagnis ator
dal 500 prin di Crist. Graciis ai sgjafs ar-
cheologjics o savin che il sit al e stdt fat
st almancul mil agns prin, cuant che la
stele e jevave scuasit siet grats plui a sud.
In plui, nol & cussi semplic di fissa lis di-
rezions marcjadis des diagonals e dai lats
dal cjastelir, par vie che di spes chescj no
son liniis dretis e i cjantons no son cussi
ben definits (viot par esempli la Figure 9
dal secont di chescj articui). I gniifs stu-
dis che o sin dafir a fd in chest e altris sits
protostorics dal Fritll a varessin di puar-
tdnus a capi mibr se la idee dai alinea-
ments lundrs e steldrs e a mani o no.
Cun chest si siere il nestri discors su
la archeoastronomie in FriGil e su chel
poc che in FridQl al & stac fat. Al e stit dal

siglir un discors no dal
dut complet e forsit con-
fusionit. Al pues stdi
ancje che chel che al a
vat cir di stdmi daur
fintremai culi al vara
plui domandis e cui-
stions di cuant che al a
scomengat a lei. Dut cis,
se al e cussi, al viil df che
almancul o ai rivit a
plantd la semence de cu-
riositdt par une materie
poc cognossude e prati-
cade in tiere di chenti.
Par me, che pe plui part
de mé ativitdt sientifi-
che o soi datir di stelis
cetant lontanis, al & un
miit par tornd a svicindmi ae umanitat e
a lis s0s lidris plui profondis. O speri di
vé pandude cheste aspirazion, e che chel
che al a let chescj articui al vedi presea-
de cheste passion, magari sintintsi un tic
di plui tacdt a ce che al e passat, ce che
nus lee ae culture dal gjenar uman, plui
largje di cualsisei confin, come il cil che
nus sta parsore.

clir la redazion di Sot /a Nape, pe pazien-
ce e pe professionalitit dade a viodi intal

2 Ven a stdi ché che va dal cjanton a soreli amont al cjanton a soreli jevat.

